
PETALING JAYA, 8 Sept (Bernama) -- Generasi muda dinasihatkan agar tidak terpengaruh 

dengan permainan politik pembangkang yang cuba menyemai perasaan benci kepada 

kerajaan dalam diri mereka. 

 

Presiden Parti Progresif Penduduk (PPP) Datuk Seri M. Kayveas berkata generasi muda 

seharusnya bijak menilai sumbangan pemimpin negara yang berusaha keras 

membangunkan serta memajukan negara ini sejak kemerdekaan. 

 

"Generasi muda perlu menilai apa yang sedang dikecapi negara ketika ini. Ini adalah hasil 

usaha pemimpin terdahulu dan sekarang yang membawa Malaysia menjadi sebuah negara 

maju, aman dan makmur," katanya ketika berucap pada Majlis Santai Belia Aidilfitri 

sempena perasmian PPP cawangan Angsana, USJ 1, di sini pada Sabtu. 

 

Turut hadir Naib Presiden PPP Datuk Maglin Dennis D'Cruz. 

 

Mengulas lanjut, Kayveas berkata kestabilan politik adalah perkara paling penting dalam 

menentukan hala tuju sesebuah negara. 

